ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ

	1. ֆինանսների նախարարություն
	17.10.2023թ.
N    01/9-2/20228

	Ձեր 09.10.2023թ. N 1/01.3/13621-2023 գրությամբ ներկայացված «Հայաստանի Հանրապետության 2023 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը. 

	

	Նախագծով առաջարկվում է ՀՀ 2023թ. պետական բյուջեով նախատեսված 1155 ծրագրի 11001 «Գերմանիայի զարգացման վարկերի բանկի (KFW) կողմից տրամադրվող դրամաշնորհային ծրագրի շրջանակներում ՀՀ Սյունիքի մարզի բնության հատուկ պահպանվող տարածքների կառավարման բարելավմանն ուղղված ծրագրերի իրականացում» միջոցառման գծով նախատեսված համաֆինանսավորման միջոցներից 4 մլն դրամը վերաբաշխել 12002 «Գերմանիայի զարգացման վարկերի բանկի (KFW) կողմից տրամադրվող դրամաշնորհային ծրագրի շրջանակներում ՀՀ Սյունիքի մարզի բնության հատուկ պահպանվող տարածքների հարակից համայնքների սոցիալ-տնտեսական վիճակի բարելավմանն ուղղված աջակցություն» միջոցառմանը՝ «Պահպանվող տարածքների աջակցման ծրագիր-Հայաստան» դրամաշնորհային ծրագրի (Ծրագիր) գծով ԱԱՀ  պարտավորությունների մարման նպատակով: 
Ընդ որում, հիմնավորման համաձայն վերջինիս գծով մարման անհրաժեշտությունն առաջացել է Ծրագրի շրջանակներում նախորդ 2021-2022 թվականների ընթացքում Սյունիքի մարզի համայնքապետարանների հետ կնքված նվիրաբերությունների պայմանագրերի գծով կատարված վերահաշվարկի արդյունքում: Մինչդեռ բացակայում են գումարի մեծության վերաբերյալ համապատասխան հաշվարկ հիմնավորումները:

	Ընդունվել է
Նախագծում կատարվել են որոշակի փոփոխություններ, մասնավորապես՝ փաթեթում ներառվել են ԱԱՀ պարտավորությունների հիմք հանդիսացող  պայմանագրերը և դրանցում առկա ԱԱՀ գումարների վերաբերյալ հաշվարկը, ինչի արդյունքում նախագծի նախնական տարբերակի համեմատ անհրաժեշտ գումարը 4 մլն․ դրամից նվազել է 1657,7 հազ․դրամի՝ հիմք ընդունելով 01․10․2023 թվականի դրությամբ փաստացի վճարման պարտավորություննեը, իսկ  ֆինանսների նախարարություն ներկայացված նախագծի  նախնական տարբերակով ԱԱՀ գումարները նախատեսվել էին մինչև տարեվերջ կանխատեսվող պարտավորությունների մարման հաշվարկով։

	Բացի այդ առաջարկում ենք վերագնահատել վերաբաշխվող 11001 միջոցառման անհրաժեշտ կարիքները և հնարավոր/կանխատեսելի ազատ միջոցներն ուղղել ՀՀ կառավարության պահուստային ֆոնդ, քանի որ միջոցառման գծով համաֆինանսավորման չօգտագործված մնացորդը 10.10.2023թ. դրությամբ կազմում է 92,943.0 հազ. դրամ՝ տարեկան ճշտված պլանով նախատեսված 93,609.6 հազ. դրամի դիմաց:
	Ընդունվել է
Ի տարբերություն 09․10․2023թ․ N1/01.3/13621 գրությամբ ֆինանսների նախարարություն ներկայացված Նախագծի նախնական տարբերակի՝ լրամշակված տարբերակով նախատեսվում է 1155 ծրագրի 11001 «Գերմանիայի զարգացման վարկերի բանկի (KFW) կողմից տրամադրվող դրամաշնորհային ծրագրի շրջանակներում ՀՀ Սյունիքի մարզի բնության հատուկ պահպանվող տարածքների կառավարման բարելավմանն ուղղված ծրագրերի իրականացում» միջոցառման չծախսված համաֆինանսավորման գումարից 30․0 մլն․դրամ ուղղել ՀՀ կառավարության 2023 թվականի պահուստային ֆոնդ, ևս 30․0 մլն․դրամ նախատեսվում է ուղղել ՀՀ վերաքննիչ վարչական դատարանի կողմից կայացված դատավճռով շրջակա միջավայրի նախարարության նախկին 2 քաղաքացիական ծառայողների հարկադիր պարապուրդի հետևանքով կուտակված աշխատավարձի վճարման պարտավորության կատարման ֆինանսավորմանը։


	Ինչ վերաբերում է Նախագծին, ապա խմբագրական առումով առաջարկում ենք.
-	NN 5, 6 և 7 հավելվածների աղյուսակներից հանել «ինն ամիս» սյունակը,
-	ճշտել հավելվածների համարակալումը:
	Ընդունվել է
Կատարվել են համապատասխան շտկումներ։

	2. ֆինանսների նախարարություն
	11.12.2023թ.
N    01/9-2/24365

	Ձեր 21.11.2023թ. N 1/01.3/15193-2023 գրությամբ ներկայացված «Հայաստանի Հանրապետության 2023 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ կատարելու մասին» ՀՀ կառավարության որոշման նախագծի վերաբերյալ հայտնում ենք, որ դիտողություններ և առաջարկություններ չունենք: 

	Ընդունվել է




